
ISIFUNDAZWE SAKWAZULU-NATAL

Inkulumo yeSabelomali kaNkk. B.F. Scott

uMphathiswa wezeziMali,

Ngesikhathi ethula iSabelomali seMTEF sika 2019/20 esiShayamthetho
sesiFundazwe

7 March 2019

Somlomo, maLungu aHloniphekile.

Isimo somnotho woMhlaba-Jikelele nakuZwelonke

Emasontweni amabili edlule, ngesikhathi kwethulwa isabelomali sikazwelonke, uMhlonishwa,
uNggqongqoshe wezeziMali, uMnuz. Tito Mboweni, uthe bekulindelwe ukukhula komnotho
kuka 0.7% ngonyaka ka 2018 kanti yikhona kanye lokho esisalinganisela kukhona namanje.
Njengamanje silindele ukukhula komnotho ngesivinini esincane kodwa okughubekayo
emva kokuthi kube nenzikamnotho engatheni ngo 2018. Silindele ukukhula kweGDP yethu
okufinyelela ku 1.5% ngo-2019 okuzokhula njalo kuye kufike ku 2.1% ngo 2021. Njengawo
wonke amanye amazwe aneminotho esakhulayo, isimo somnotho waseNingizimu Afrika
sisebuthaka kakhulu ngenxa yezinselelo zangaphakathi kuleli nezinselelo ezidalwa yizimo
zomhlaba jikelele, njengoba ukukhula komnotho emhlabeni kulindeleke ukuthi kwehle,
isithombe sethu ngokukhula komnotho sisazolokhu sifiphele.

Ingcuphe kwisimo somnotho kunozwelonke

Okubukeka kukuhle wukuthi ezinye zezinselelo esibhekene nazo zingalawuleka ngokwenza
izinguquko kanye nokulandela inqubomgomo esebenzayo njengokusho kukaMhlonishwa,
uMengameli Cyril Ramaphosa, enkulumweni yakhe yeSimo Sezwe (SONA) ngasekuqgaleni
kwenyanga edlule, nanguMhlonishwa uNgqonggoshe uMboweni, enkulumweni yesabelomali.
Lokhu kubandakanya, phakathi kokunye, izingququko eziphathelene no-ESKOM, nokulawula
ukukhula kwemali yamaholo abasebenzi bakahulumeni.

Ingcuphe esibhekene nayo evela ngaphandle ihambisana nokwenyuka kwamanani kawoyela,
ukubukana ngeziqu zamehlo okughubekayo kwezohwebo Iwamazwe, ukungazinzi kwamanani
ezimbiwa nokunye okuningi. Ngaphezu kwalokho, ukuba phezulu kwenzalo yezimali ezibolekwa
emazweni aseYurophu nase-US kuyazithikameza izimakethe zezimali nokushintsha imali
yakuleli neyakwamanye amazwe, okugcina ngokuhamba kwezimali ezinkulu. Okuhle-ke nokho
wukuthi ukuqaliswa kwezinguquko ezihlongozwayo ezinhlakeni zombuso kunganciphisa
ungabazane olukhona mayelana nezinqubomgomo zezwe bese kukhuthaza umnotho wezwe
ngotshalomali olungaphezu kwalolo olulindelekile.

UMhlonishwa uNggonggoshe uMboweni ukhulumile ngenselelo emayelana nezikweletu zezwe
uma zighathaniswa neGDP, washo ukuthi lokhu kudinga ukulawulwa ngendlela ehlelekile.
Ubeke izindlela okumele uhulumeni anciphise ngazo ukusebenza kwezimali, okubandakanya
ukuncishiswa kwezimali eziya kumaholo abasebenzi bakahulumeni, njengoba kushiwo,
kuphinde kuncishiswe izimali ezichithwa ezinhlelweni ezithile. Ngicabanga ukuthi siyabona
sonke ukuthi kubaluleke kanjani ukuthi silawule ngendlela izikweleti zethu, kanti izifundazwe

kulindeleke ukuthi zidlale eyazo indima, ikakhulukazi ngokulawula kahle izimali eziya kumaholo
abasebenzi bakahulumeni nasekukhuliseni umnotho.

Ngesikhathi kwethulwa isabelomali sikazwelonke ngenyanga edlule, uMhlonishwa uMboweni
uveze ukuthi isabelomali sonyaka wezimali ozayo sizoshoda cishe ngo 4.3% weGDP, kanti
inzalo ekhokhelwa isikweletu sikahulumeni ilingana no 3.6% weGDP. Njengoba kuhlongozwa
ukwandisa ingenisomali futhi kunamasu okulawula ukusebenza kwezimali kuhulumeni,
kulindeleke ukuthi ukushoda kwesabelomali kwehle kancane kusuke ku 4.2% ngo 2018/19
kufinyelele ku 4% ngo 2021/22.

Ingqalasizinda

Enye yezindlela zokudala amathuba okukhula komnotho wezwe lethu wukuba sandise izimali
esixhasa ngazo amaphrojekthi engqalasizinda. Ukukhula komnotho okughubekayo kubaluleke
kakhulu, hhayi-nje ukubhekana nezinselelo kwezezimali eNingizimu Afrika kuphela, kodwa
futhi nasekubhekeleleni izinhlobonhlobo zezidingo zezomnotho nezenhlalo abantu bakithi
abanazo. lzinhlelo zokufukula umnotho sezimenyezelwe wuhulumeni kazwelonke, kanti
kuzogxilwa kakhulu ezintweni ezifana nokuthuthukiswa kwengqalasizinda ngokusungulwa
kwesikhwama senggalasizinda; ukuxegisa imithethonqubo ephathelene ne-visa ukuze kube
lula ukuhamba kwabantu ngenhloso yebhizinisi okuzokhulisa umkhakha wezokuvakasha;
ukufakwa kwezimali emkhakheni wezolimo; kanye nokuvuselela umnotho wasemalokishini.
Lokhu kuphinde kwesekwe wuhlelo olusanda kugalwa lokutshalwa kwezimali oluhlose ukuheha
abatshalizimali bakuleli nabasemazweni angaphandle abazimele.

Ngakho-ke, njengoba eshilo uMhlonishwa uMengameli noMhlonishwa uNggongqoshe
wezeziMali, uxhasomali lwengqalasizinda luzoba ngumgogodla obalulekile wesabelomali,
ngokufanayo-ke nokwenza izinguquko endleleni uhulumeni asebenzisa ngayo izimali kukonke.
Uhulumeni uzosheshisa amaphrojekthi ka R526 billion asevele akhona kwisabelomali
ngokuthi ameme osomabhizinisi abazimele nezikhungo zoxhasomali Iwentuthuko ukuba
babambe ighaza. Ezimweni ezimbalwa, osomabhizinisi abazimele bazodweba, bakhe bese
beqghuba izakhiwo ezibalulekile zengqalasizinda. Ngaphezu kwalokho, uhulumeni uzokhipha
uR100 billion eminyakeni eyishumi ezayo.

UMUMO WESABELOMALI NOKUBHEKWA KWENQUBOMGOMO YEZIMALI

lumumo kazwelonke

UNggongqoshe weziMali kuZwelonke, uMhlonishwa uMboweni, usethulele isu lokuthi
singabuyela kanjani “kuleya minyaka yenala” njengoba eyibeka kanjalo. Kuyijoka lethu,
njengesifundazwe, ukweseka leli su. Enye yezindawo okumele sigxile kuzona ukulawula izimali
ezikhokhelwa amaholo, kanti nakuba lesi sifundazwe sesenze umsebenzi omkhulu ukulawula
ukugashwa kwabasebenzi ababalulekile, kuningi okusengenziwa. lzindlela zokulawula
esiziqale ngo 2015, lapho iminyango ibigcwalisa kuphela izikhala zomsebenzi ezibalulekile,
okuholele ekutheni zehle izibalo zabasebenzi ngokuthi bazehlele bona ngaphandle kokudilizwa.
Isifundazwe sizoghubeka nokugcwalisa izikhala ezibalulekile ukuginisekisa ukuthi izidingo
ziyaya kubantu bakithi.

UMhlonishwa uNggongqoshe uMboweni uphinde waghakambisa izinjongo ezinhlanu ezibalwe
nguMhlonishwa uMengameli, uMnuz. Cyril Ramaphosa, enkulumweni yakhe yeSONA,
okuyilezi: ukusheshisa ukukhula komnotho ohlanganisa abantu bonke nokudala amathuba

emisebenzi; ukuphucula ezemfundo nokuthuthukisa amakhono esiwadingayo manje
nesizowadinga ngomuso; ukuphucula amazinga empilo kubona bonke abantu baseNingizimu
Afrika, ikakhulukazi abahlwempu; ukulwa nenkohlakalo nokubanjwa ngobhongwane kombuso;
ukuthuthukisa amakhono namasu okuba umbuso ukwazi ukubhekana nezidingo zabantu.

Asikwazi ukuhlala sibukele kuleli su, kodwa kumele nathi sibhukule sibambe ighaza futhi
selekelele ukufezekisa lezi zinjongo zikazwelonke. Ngizokhuluma ngezinye zezindlela
isifundazwe esizobamba ngazo ighaza kulokhu ngokughubeka kwesikhathi kule nkulumo.

Ngethula isabelomali namhlanje ngaphansi kwalesi simo.

Isimo sesiFundazwe

Ukuncishiswa kwesabelomali esitholwa yiKwaZulu-Natal akukakapheli, njengoba
ukuphungulwa kwaso sonke isabelomali esitholakala esikhathini seMTEF kubangelwe
yizinguquko ezibe khona ngesikhathi kucwaningwa imininingwane yaminyaka yonke
yezibalo kusetshenziswa uhlelo lokwabiwa kwezimali ngokwezibalo zabantu. Kukhona
futhi ukwehliswa kwezimali okungatheni okubangelwe yisinqumo sokumisa ukwenyuswa
kwamaholo abasezikhundleni zepolitiki kuhulumeni. Ukwehla kwezimali okubangelwe
yimininingwane yezibalo zabantu kube nguR444.6 million, uR706.6 million noR1.3 billion kulesi
sikhathi seMTEF. Ngaphezu kwalokho, uMhlonishwa uMengameli Ramaphosa, umemezele
ukuthi azonyuswa kancane noma angenyuswa nhlobo amaholo abasezikhundleni zepolitiki
kuhulumeni. ONdunankulu, amaLungu emiKhandlu ePhethe (MECs), oSomlomo abazange
benyuselwe amaholo, kanti amalLungu esiShayamthetho sesiFundazwe (MPLs) wona
enyuselwe ngo 2.5%. Lesi simemezelo siholele ekutheni iHhovisi likaMgcinimafa kuZwelonke
longe imali enguR8.8 million, uR9.4 million noR9.5 million ezimalini ezabelwa izifundazwe.

Lezi yizikhathi ezinzima esifundazweni sethu njengoba lena kuyiMTEF yesikhombisa lapho
silahlekelwa khona yimali, kodwa izidingo zabangtu bakithi kazipheli.

Sizikwenza kanjani lokhu kuncipshiswa kwesabelomali ngaphandle kokunciphisa izabelomali
zeminyango? Sigala kanjani ukunciphisa isabelomali ngaphandle kokuphazamisa ukusebenza
kwezimali ekuhlinzekweni kwezidingo?

Lena yimibuzo esigxile kakhulu kuyona ngesikhathi kunezingxoxo eKomidini loNggongqoshe
leSabelomali, eMkhandlwini odingida ngeSabelomali naseMkhandlwini oPhezulu
wesiFundazwe (PEC) ngaphambi kokufika kwalolu suku lweSabelomali. Kunzima ukuthola
izisombululo uma ubheka ukuthi kuyadingeka ukuba sithole izindlela zokuhlangabezana
nalokho kuphunguka kwesabelomali osekwenzeke iminyaka eminingi.

Kumele sinciphise isabelomali, kodwa sifuna ukwenzenjalo ngokuginisekisa ukuthi akubi
nomthelela ozwelayo kubantu bakulesi sifundazwe. Isisho sesiNtu sithi, “Umuntu ontula
kakhulu emhlabeni akusiye lowo ongenamali, kepha yilowo ongenabo abantu eduze kwakhe.”

Izingxoxo zifinyelele esixazululweni esibonakala sethembisa ukuthi singafezeka. Okokuqala,
zizoghubeka izinhlelo zethu zokunciphisa izindleko kuhulumeni futhi kumele ziginiswe ukuze
izimali ezisebenzayo kube yilezo ezibhekene nokuhlinzekwa kwezidingo kuphela. Okwesibili,
kuvunyelwane ngokuthi imali ebheke izimo eziphuthumayo yehliswe isuka ku R650 million
ebeyiba kuwona, ibe ngu R400 million ngonyaka. Bekungeke kwenzeke nokho ukuthi imali
yezimo eziphuthumayo yehliselwe ku R400 million ngalo nyaka omaphakathi neMTEF
kanti ngizobuye ngichaze ngalokhu uma ngighubeka nenkulumo yami. Kwavunyelwanwa

ngokuthi ukwehliswa kwezimali eminyangweni ngokuthi kumiswe ukwenyuswa kwezimali
zabasezikhundleni zepolitiki abaholelwa yileyo minyango kuzosehlisa isabelomali ngaphandle
kokuthi kuphazamise ukuhlinzekwa kwezidingo. UMgcinimafa wesiFundazwe uphinde
wacubungula isabelo sengenisomali eminyangweni yonke yesifundazwe, kanti lapho
okwatholakala khona ukuthi iminyango ibisebenzise isilinganiso ezincane, yatshelwa ukuthi
ibuyekeze izabelomali yazo kulokhu. Isixazululo sokugcina kwaba ngesokuthi kubhekwe
izimali ezibuyiselwe esiKhwameni seNgenisomali esiFundazweni (PRF) kule minyaka edlule
ukuze kubhekwe ukuthi lezi zimali angeke zidingeke yini maduze. Uma kubonakala ukuthi
amaphrojekthi angeke agalwe maduzane, lezi zimali zingathathwa kumaphrojekthi ukuvala
igebe elidalwe ukunciphiswa kwesabelomali, ngesivumelwano sokuthi lezi zimali zizobuyela
kulawa maphrojekthi ngokushesha uma sezikhona, noma uma lawa amaphrojekthi esedinga
izimali. Lokhu kubandakanya:

* |samba sika R600 million esigcinwe vyisiKkhwama seNgenisomali sesiFundazwe
njengezimali zokuqgala ezibhekiwe ukusetshenziselwa ukwakha isiKhungo samaHhovisi
emiNyango kaHulumeni wesiFundazwe. Isimo samanje sezomnotho, nokuncishiswa
kwesabelomali okulokhu kughubeke njalo, kwenze ukuthi kungabi khona imali
eyengezwayo kule phrojekthi kusukela selokhu kwafakwa uR600 million wokugala
owawubekwe eceleni yiHhovisi likaMgcinimafa wesiFundazwe. Kulesi samba, uR300
million usetshenziselwa ukugcwalisela ekuncishisweni kwesabelomali.

e |-KZN Sharks Board yayabelwe uR10.5 million ngo 2013/14 ngenhloso yokuthenga
umhlaba. Ukuthengwa kwalo mhlaba akwenzekanga, ngakho-ke, izimali zabuyela emuva
esiKhwameni seNgenisomali sesiFundazwe. Lezi zimali zizophesha ukuncishiswa
kwesabelomali.

e Ngo 2018/19 Izilinganiso zokuChitshiyelwa kweSabelomali, seVoti 12: uMnyango
wezokuThutha wacela ukuba uR50 million owawabelwe wona ukuze kwakhiwe uhlaka
lokulwa nobugebengu emingceleni ewelela kwamanye amazwe ukuba umiswe kwisabelo
sawo njengoba izimali zazikhishwe ngombandela othi kumele kusayiswe isiVumelwano
sokuSebenzisana (MoA) phakathi kwesifundazwe nezinhlaka zikazwelonke ezibhekele
ukulawulwa kwemingcele ngenhloso yokuthi kubuye kubuyiswe lezi zimali ezazitshalwe
ngenhloso yokuthi ziphinde zibuye. Lo mbandela akuzange kuhlangatshezwane nawo.
Ngakho-ke, lezi zimali zisagcinwe yisiKhwama seNgenisomali lesiFundazwe futhi
zizosebenza ukuphesha ukuncishiswa kwesabelomali.

Khona sikuso lesi simo esinzima esibhekene naso kwezezimali, senze konke okusemandleni
ukuvikelaizimali esizisebenzisela ukuphucula izimpilo zabantu bakithi. Ukunciphisa isabelomali
kuhlale kusho ukuthi kunezinqumo ezinzima okumele zithathwe. Lo hulumeni uzibophezele
ngokuphelele ukuginisekisa ukuthi ukuncishiswa kwesabelomali kuthinta kuphela izindawo
ezizothikameza kancane kakhulu abantu bakithi.

Okwengeziwe kwisabelomali sesiFundazwe iKZN

Ngasohlangothini oluhle, iHhovisi likaMgcinimafa kuZwelonke lengeza ezinye izimali
ezikhwameni sesifundazwe. Lezi zimali zibekelwe izinjongo ezithile kanti uR85.9 million,
uR88.2 million noR300.8 million kule MTEF. Lezi zimali ezengeziwe zabiwe kanje:

*  Umnyango wokuThuthukiswa koMphakathi uthola uR6.6 million noR7.1 million
ngo 2020/21 no 2021/22. UMnyango wezokuThuthukiswa koMphakathi kuZwelonke

uzodlulisela izinkontileka ezingu 9 obunazo neziNdawo eziSabalalisa uKudla
esiFundazweni kanye neziKhungo zokuSabalalisa uKudla eMphakathini ezingu
84 eziphakela abantu eminyangweni engu 9 yezokuThuthukiswa koMnotho wezifundazwe.
Lezi zimali zengezwa onyakeni wesibili kuya phambili ukuze iminyango yezifundazwe
ikwazi ukulawula lezi zinkontileka.

e UMnyango wezokuThuthukiswa koMphakathi uthole uR62.5 million,
uR66.7 million noR70.4 million esikhathini seMTEF mayelana neziBonelelo zokuQashwa
koSonhlalakahle. Umkhakha wezokuThuthukiswa koMphakathi uhlukanisa izibonelelo
ezimbili ezinemibandela izigaba ezimbili ezilinganayo, okuyisiBonelelo sokuQashwa
koSonhlalakahle nesiBonelelo sokwelashelwa iziDakamizwa. Lena akuyona imali
entsha, kodwa kube wukushintsha kohlelo lokuxhasa ngezimali obekukade kuyizibonelelo
ezinemibandela osekuzoba yizibonelelo ezabiwe ngokulingana. IKZN ayizange isithole
isiBonelelo sokwelLashelwa iziDakamizwa ngakho-ke akukho ukubuyekezwa okwenziwe
yiKZN mayelana nalokhu.

* IHhovisi likaMngcinimafa esiFundazweni labelwe uR5 million kunyaka ka 2019/20
weMTEF okungenye yemizamo eqhubekayo yokwandisa ubungoti bokusebenza
ngenggalasizinda emaHhovisi abaGcinimafa beziFundazwe.

*  UMnyango wezeMfundo uthole uR27 million ngo 2019/20. UMnyango wezabeSifazane
uyakubona ukubaluleka kokuba abafundi abangamantombazane abaghamuka emakhaya
antulayo bangaphazamiseki ezifundweni zabo, kanti lezi zimali zengezwe njengegxathu
lokuginisekisa ukuthi izifundazwe zenza ngcono ukutholakala kwemisubelo nokuthi
abafundi besifazane bathola ukuhlonipheka okubafanele.

e UMnyango wezeMpilo uthole isabelo enyakeni wokugcina weMTEF ka 2019/20
ukuwusiza ubhekane nohlelo loDokotela baseCuba. Kukhishwe isamba sika R1 billion
emkhakheni wezempilo ngonyaka ka 2021/22, kanti iKZN inikwe uR208 million kulesi
sabelo.

* UMnyango wezokuBusa ngokuBambisana nezoMdabu (Cogta) uthole uR9.6 million,
R9.9 million no R10.3 million esikhathini seMTEF ukusiza izifundazwe ukuginisa izinhlelo
zazo zokweseka omasipala ngokwesigaba 139 soMthethosisekelo.

UKUXHASWA KWEZINYE IZINTO EZIBALULEKILE ZESIFUNDAZWE

Ngenxa yokuncishiswa kwesabelomali, bekungelula ukwaba imali kwezinye izinhlelo ezintsha
zesifundazwe, kodwa iminyango ikhuthaziwe ukuba igxile kakhulu ekuhleleni kabusha
izabelomali zayo ukuginisekisa ukuthi zonke izinhlelo ezibalulekile zikahulumeni ziyaxhaswa
ngokwanele ngezimali.

Nakuba kungekho zinhlelo ezintsha ezixhaswe ngezimali kwiMTEF ka 2019/20, ezinye izinhlelo
zixhaswe kusetshenziswa izimali ebezabiwe kwizabelomali ezedlule. Eminye iminyango icele
izimali ukuba zibanjwe onyakeni wezimali ka 2018/19 ukuze ziphinde zizithole onyakeni
wezimali ka 2019/20. Ngikhulumile ngalokhu kwezinye izinkulumo zesabelomali ezedlule
ngakho-ke angeke ngenabe kukhona kakhulu. Okunye kwalokhu kubandakanya ukughubeka
nokuxhaswa ngezimali kohlelo losizo IwezeMpilo/Lukamgcinimafa, kanjalo nesiKhungo
sokuGcina uLwazi Iwesifundazwe, phakathi kokunye.

Ulwazi olwengeziwe mayelana nalokhu lubaluliwe kwiSahluko 3 soMbhalo weziLinganiso
zeNgenisomali nokuSebenza kweziMali ka2019/20 engiwethula namuhla.

UKUSHINTSHWA KWEMISEBENZI PHAKATHI KWEMINYANGO

Kunoshintsho  olwehlukahlukene |lwemisebenzi  oluzogagulwa  ngokusemthethweni
kwisabelomali seMTEF ka 2019/20 olubalulwe njengalokhu:

*  Umsebenzi wokuThutha abaFundi uzosuka kuVote 5: UMnyango wezeMfundo, uye
kuVote 12: UMnyango wezokuThutha. Isigaba sokugala salokhu kushintshwa komsebenzi
sesivele senzeka ngesikhathi kweziwa iziLinganiso zoShintsho kwiSabelomali sika 2018/19
kanti lokhu kuzoghubeka kwiMTEF ka 2019/20.

* UMhlonishwa uNdunankulu wasayinda isimemezelo mhla zingu 21 November 2018
esigunyaza ukuba kuqale ukudluliselwva komsebenzi we-Gaming and Betting
(kubandakanya neKZN Gaming and Betting Board) usuka kuVote 1: iHhovisilikaNdunankulu
uya kuVote 4: uMnyango wezokuThuthukiswa koMnotho, ezokuVakasha nezeMvelo.
Lesi simemezelo siphinde sigunyaze ukuba umsebenzi wamaGugu (kubandakanya
Amafa aKwaZulu-Natali) udluliswe usuka kuVote 1: iHhovisi likaNdunankulu uye kuVote
15: uMnyango wezobuCiko namaSiko. Yomibili le misebenzi izogala ukudluliselwa mhla
ka 1 April 2019.

UHLAKA LWEZIMALI ZESIFUNDAZWE ZIKA 2019/20

Summary of provincial fiscal framework

R thousand 2019/20 2020/21 2021/22
1. Receipts
Baseline allocation 129 942 556 139 282 630 145 743 551
Transfer receipts from national 126 592 950 135809 018 142 078 890
Equitable share 106 363 502 113997 676 120 267 548
Conditional grants 20 229 448 21811342 21811342
Provincial own receipts 3349 606 3473612 3664 661
Increase / (Decrease) in allocation 603 773 (605 523) 1378 286
Transfer receipts from national 558 211 (657 919) 1343 044
Equitable share (349 213 (627 711) 56443
Conditional grants 907 424 (30 208) 1286 601
Provincial own receipts 45562 52 396 35242
Revised allocation 130 874 221 139 009 436 147121 837
Transfer receipts from national 127 151 161 135151 099 143 421 934
Equitable share (after update of formula data and additions) 106 014 289 113 369 965 120 323 991
Conditional grants 21136 872 21781134 23097 943
Provincial own receipts 3395168 3526 008 3699 903
Provincial cash resources 327 892 332329 -
2. Planned spending by departments 130 474 221 138 707 191 146 621 971
3. Contingency Reserve 400 000 302 245 499 866

Uhlaka Iwezimali zezifundazwe lubhekelela izinguguko ezimalini ezabelwe isifundazwe,
izibonelelo ezinemibandela kanye nezimali ezabiwe eziyingenisomali eyenziwa yisifundazwe,
kanjalo nezinhlelo ezibekwe eghulwini ezibonelelwe ngokheshi wesifundazwe.

Izabelo ezibuyekeziwe ngaphansi koMugqga 1 zikhombisa ukuthi isiyonke imali eyabelwe
isifundazwe saKwaZulu-Natal yiHhovisi likaMgcinimafa weSifundazwe nguR127.2 billion
ngo 2019/20, uR135.2 billion ngo 2020/21 noR143.4 billion ngo 2021/22. Uma sesengeza
izimali eziyingeniso yethu kanye nezimali ezingukheshi zesifundazwe, isamba sonke sesabelo
ngeMTEF nguR130.9 billion, uR139 billion no R147.1 billion.

KuMugga 2 kuvela ukuthi iminyango yesifundazwe ihlela ukusebenzisa uR130.5 billion,
uR138.7 billion noR146.6 billion esikhathini seMTEF. KuMugqga 3 kuvela ukuthi isifundazwe
siyaghubeka nokubeka eceleni isabelomali sezimo eziphuthumayo esinguR400 million
kanti ngo 2021/22 kuvela isabelomali seziMo eziPhuthumayo sika R499.9 million. Unyaka
ophakathi weMTEF kubonakala ungaphansi kwemali enguR400 million yesabelomali sezimo
eziphumayo obuzibekele sona, kodwa-ke lokhu kuzolungiswa uma sekwenziwa izinguquko
zaphakathi nonyaka zesabelomali sika 2019/20 makhathaleni kulo nyaka.

Njengaphambilini, iziMali eziBekelwe iziMo eziPhuthumayo zibekelwe izizathu eziningi, kodwa
ke esikhulu wukuvikela isikhwama sesifundazwe uma kwenzeka kuba nesimo esiphoga ukuba
kusetshenziswe ngokweqile izimali ebezingalindelwe. Lezi zimali kungathenjelwa kuzona
ukuba zelekelele uma kuba nezimo ezidinga izimali ebezingalindelwe uma sekubuyekezwa
isabelomali.

IZIBONELELO EZINEMIBANDELA

UMgcinimafa kuZwelonke wenze izinguquko ekwabiweni kwezibonelelo ezinemibandela
njengoba isabelomali sesifundazwe saKwaZulu-Natal sikhule ngoR907.4 million ku 2019/20,
sehla ngoR30.2 million ku 2020/21, saphinde senyuka ngoR1.3 billion ku 2021/22. Ezinye
izibuyekezo ekwabiweni kwezibonelelo zesabelomali zibhekelela ukukhula kwezinga
lokuhlangabezana nokwehla kwamandla emali, ezinye izibonelelo zifakwa emalini eyabelwe
isiFundazwe, ezinye izibonelelo zingena ngaphansi kwezinye, kanti ezinye kungezokubhekana
nezinhlekelele. Ngemuva kwalezi zibuyekezo, izibonelelo ezinemibandela zesifundazwe kube
nguR21.1 billion, nguR21.8 billion noR23.1 billion esikhathini seMTEF.

Lokhu okulandelayo kuyizibuyekezo ezenziwe ekwabiweni kwezibonelelo ezinemibandela:

. IsiBonelelo sokuNakekelwa koMhlaba ngaphansi koMnyango wezoLimo
nokuThuthukiswa kweziNdawo zasemaKhaya (DARD) sikhombisa ukukhula
ngoR721 000 ku 2021/22 kuphela, kanti akukho zinguquko ezikhona kwisibonelelo
eminyakeni emibili yokugala yeMTEF. Isiyonke imali yesibonelelo nguR12.4 million,
nguR13.1 million noR13.8 million esikhathini seMTEF.

. IsiBonelelo soHlelo oluBanzi lokweSekwa kwezoLimo (CASP) sehla
ngoR7.3 million noR3.3 million ngo 2019/20 nango 2020/21, ngokulandelana, kanti
sikhombisa ukukhula kwezinga lokuhlangabezana nokwehla kwamandla emali
okunguR14.5 million ngo 2021/22. Izimali zehliswe ngenhloso yokuba kuxhaswe
ukwakhiwa kwesikhungo sokwelapha amatele esizokwakhiwa wuMkhandlu woCwaningo
ngezoLimo (ARC). Ngaphezu kwalokho, isamba sikaR887.3 million, ebesingazange
sabiwe phambilini kwizibonelelo ezingeni likahulumeni kazwelonke, sizokwabelwa ezinye
izidingo ezibalulekile zoMnyango wezoLimo, amaHlathi nezokuDoba (DAFF) ukuze
ukwazi ukudluliselwa izimali kwiLand Bank ukuze kube nohlelo lokuxhasa ngezimali.
Lesi samba silinganiselwa kuR199.3 million, R217.2 million no R235 million esikhathini
seMTEF.

. IsiBonelelo se-llima/Letsema Projects ngaphansi kweDARD sikhula kuphela
ngoR4.8 million ngo 2021/22. Lesi sibonelelo simi kuR75.3 million, kuR79.4 million
nakuR84.2 million esikhathini seMTEF.

. Isifundazwe semukela uR120.2 million ngo 2019/20 (ongaphansana kukaR124.6 million
esiwuthole ngo 2018/19) oyiSabelomali esiHlangeniswe nesiBonelelo esididiyelwe
se-EPWP eziFundazweni, esabelwa iminyango ehlukene kanje:

— |-DARD ithola R4.8 million

— UMnyango wezobuCiko namaSiko uthola R2.1 million

— |-COGTA ithola R3.9 million

— |-EDTEA ithola R5.5 million

— UMnyango wezeMfundo uthola R2 million

— UMnyango wezeMpilo uthola R10.3 million

— UMnyango wezokuHlaliswa kwaBantu uthola R15.1 million
— UMnyango wezemiSebenzi yoMphakathi uthola R4.7 million
— UMnyango wezokuThutha uthola R71.7 million

* Isifundazwe sithole uR90.2 million ngo 2019/20 (ongaphezulu kukaR76.4 million esiwuthole
ngo 2018/19) mayelana nesiBonelelo se-EPWP sokuNakekelwa koMphakathi
esinikezwa iminyango kanje:

— UMnyango wezokuPhepha Nokuxhumanisa Umphakathi uthola uR7 million
—  UMnyango wezeMfundo uthola uR24.8 million

—  UMnyango wezeMpilo uthola uR21 million

— UMnyango wezokuThuthukiswa koMphakathi uthola uR34.9 million

— UMnyango wezemiDlalo nokuNgcebeleka uthola uR2.4 million

* IsiBonelelo seNgqalasizinda yezeMfundo sikhombisa ukukhula ngoR392.5 million ku
2019/20, ngoR22.1 million ku 2020/21 nangoR177.7 million ku 2021/22, kanti isabelomali
esisha sifinyelela kuR2.2 billion, kuR2 billion nakuR2.2 billion esikhathini seMTEF.
Ukwenyuka ku 2019/20 kubandakanya uR200.3 million okuyimali ebhekele izinhlekelele
eyabelwe ukubhekela nokulungisa izikole mayelana nenhlekelele yezikhukhula eyenzeka
mhla zingu 10 October 2017 kulesi siFundazwe. Imali esalayo kwengeziwe imayelana
nohlobo Iwalesi sibonelelo esiklomelisa ukusebenza kahle. Ekuqaleni izimali zazabelwe
lesifundazwe ukuze kube namaphrojekthi okuthuthwa wendle ezikoleni, kodwa-ke
seziphinde zalandwa wuMnyango kaZwelonke Wemfundo Eyisisekelo zafakwa ngaphansi
kohlelo lwesibonelelo sokubhekelela ukuSilela kweNgqalasizinda ezikoleni kanti lezi
zimali zingatholwa yizona zonke izifundazwe.

* IsiBonelelo seGciwane leSandulelangculaza neNgculaza (Imfundo yelLife-Skills)
ngaphansi koMnyango wezeMfundo sikhombisa ukukhula kwezinga lokuhlangabezana
nokwehla kwmandla emali kukaR3.6 million ngo 2021/22, kanti isabelomali sizofinyelela
kuR62.2 million, kuR65.5 million nakuR69.1 million esikhathini seMTEF.

* IsiBonelelo Sohlelo lukaZwelonke lokuPhakela ukudla Ezikoleni ngaphansi
koMnyango Wezemfundo Iwenyuselwe ngo R9.7 million ngo 2019/20, Iwehliselwa ngo
R15.6 million ngo 2020/21 Iwenyuselwa ngo R78.4 million ngo 2021/22, kanti akazange
achazwe uMgcinimafa kuZwelonke ukuthi kungani kube nokwehla nokwenyuka
kwalesabelo. Isibonelelo simi kuR1.6 billion, kuR1.7 billion nakuR1.8 billion esikhathini
seMTEF.

* IsiBonelelo seziBalo, iSayensi nobuChwepheshe ngaphansi komnyango wezeMfunso
sikhombisa ukukhula kwezinga lokuhlangabezana nokwehla kwamandla emali okungu
R3.6 million ngo 2021/22. Lesi sibonelelo sesabelomali sifinyelela kuR64.6 million,
kuR67.1 million nakuR70.7 million ngalesi sikhathi seMTEF.

* IsiBonelelo sabaFundi abanokuKhubazeka sehle ngoR1 million ngo 2019/20 nango
2020/21, kanti senyuke ngoR902 000 ngo 2021/22. Isizathu sokuncipha asizange sichazwe
nguMgcinimafa kuZwelonke, kanti ukukhula ngonyaka wokugcina kubukeka kuhambisana
nokukhula kwezinga lokuhlangabezana nokwehla kwamandla emali. Isabelomali salesi
sibonelelo ngale MTEF nguR32.3 million, R34.6 million no R36.5 million.

* IsiBonelelo sokuQegeshwa nokuThuthukiswa kwabaSebenzi bezeMpilo ngaphansi
koMnyango wezeMpilo sibe nokukhula kukaR21.5 million ngo 2021/22. Isabelomali salesi
sibonelelo ngale MTEF nguR370.9 million, R391.3 million no R412.8 million.

* IsiBonelelo sokuVuselela iziKhungo zezeMpilo senyuke ngoR200.4 million ngo
2019/20, sehla ngoR3.8 million ngo 2020/21 saphinde senyuka ngoR91.2 million ngo
2021/22. Lokhu kwenza lesi sibonelelo sibe nguR1.3 billion, R1.2 billion noR1.3 billion
ngesikhathi seMTEF. UMgcinimafa kuZwelonke uthe lesi sibonelelo sehliswe
ngoR60 million eminyakeni emibili yokuqala yeMTEF ngenxa yokuthi lo mkhakha
uyisebenzisa kancane imali, kanti zintathu kuphela izifundazwe ezithola izibonelelo.
Kuhle ukuba sikuveze ukuthi isabelo seKZN siyakhula njengoba singesinye sezifundazwe
ezihlomulayo kulesi sibonelelo.

* IsiBonelelo seziKhungo zeMfundo yamaBanga aPhakeme sikaZwelonke senyuke
ngokwamazinga okwehla kwamandla emali ngoR111.2 million ngo 2021/22. Isibonelelo
seMTEF singuR1.9 billion, R2 billion noR2.1 billion ngokuhlukana kweminyaka.

. IsiBonelelo soMgomo weHPV senyuke kancane ngoR1 000 ngo 2020/21, kanti
sikhombisa ukwenyuka okuhambisana namazinga okwehla kwamandla emali
kukaR2.8 million ngo 2021/22, ngakho-ke isibonelelo simi kuR47.5 million, R50.1 million
noR52.9 million esikhathini seMTEF.

*  Kwethulwe isibonelelo esisha eMnyangweni wezeMpilo, okuyisiBonelelo sokuHlomisa
ngamaKhono abaSebenzi bakwaHR. Lokhu kugalwe ngenhloso yokweseka uHlelo
loMshwalense wezeMpilo kaZwelonke (NHI) ngaphansi koMnyango wezeMpilo,
kodwa kwabe sekuthathwa isinqumo kulo mkhakha ukuba lesi sibonelelo sinikezwe
ngqo izifundazwe ngokwehlukana. Lesi sibonelelo sizosiza izifundazwe ukuba ziqoke
abasebenzi ababalulekile emnyangweni wezeMpilo, kubandakanya abahlengikazi,
abafunda ubudokotela nophotha, ukubala abambalwa. Isamba esabelwe iIKZN ngalokhu
nguR122.3 million, R130.4 million noR138.7 million ngesikhathi seMTEF.

e Kwenziwe izinguquko ekwakhekeni kwesiBonelelo esiBanzi seGciwane
leSandulelangculaza, neNgculaza noFuba njengoba igama lalesi sibonelelo selithi
yisibonelelo seGciwane leSandulelangculaza, uFuba, uMalaleveva nokuBhekelela
uMphakathi. Lesi sibonelelo sehle ngoR273.6 million ngo 2019/20 noR231.5 million ngo
2020/21, kanti sikhule ngoR598.8 million ngo 2021/22. Sesisonke isamba singuR5.8 billion,
R6.5 billion noR7.3 billion esikhathini seMTEF. Izinguquko ekumeni kwalesi sibonelelo
zibandakanya ukuba khona kohlaka oluzimele Iwesifo sikaMalaleveva olusunguliwe

kanti izimali zokuleseka lolu hlaka zithathwe kuso isibonelelo. Kuphinde kwanqunywa
ukuba kuhlukaniswe phakathi isibonelelo sesifo sofuba kulesi sibonelelo sibe yizingxenye
ezimbili ukuze kuphuculwe ukugashwa kokusebenza kwezimali kule ndawo. UMgcinimafa
kaZwelonke uphinde waveza ukuthi kunoR60 million obekelwe eceleni lesi sibonelelo
iminyaka emibili (kunoR30 million ngo 2020/21 noR30 million ngo 2021/22) womkhakha
wonke ukuze usetshenziselwe amaphrojekthi ezifunda okubambisana ekulweni nesifo
sikaMalaleveva. Okokugcina imisebenzi yokubhekelela uMphakathi yenyuselwe
ngoR1 billion kuzona zonke izifundazwe sezihlangene ukuze kuxhaswe amaholo
oNompilo.

* Ezinye izinguquko zenziwe kwizibonelelo emkhakheni wezokuHlaliswa kwaBantu.
IsiBonelelo sokuBuyiselwa amaTayitela siyaphela ekupheleni kuka 2020/21, kanti
sizobuyiselwa kwisiBonelelo soKwakhiwa kweziNdlu kusukela ngo 2021/22. Ukuze
kube nokusebenzisana ekusizeni abantu abahola amaholo aphakathi abangakwazi
ukuthenga izindlu, isamba sikaR950 million kuwona wonke umkhakha obekwe eceleni
kwisiBonelelo soKwakhiwa kweziNdlu kwiMTEF ka2019/20, okuyizimali manje
ezabelwe iNational Housing Finance Corporation zohlelo lokuXhaswa kwaBantu ngeziMali
zeziNdlu. Izimali ezinguR1 billion noR2 billion zithathwe kwisiBonelelo soKwakhiwa
kweziNdlu kuzona zonke izifundazwe eziyisishiyagalolunye ngo 2020/21 no 2021/22,
njengengxeye yohlelo lukahulumeni olubanzi lokunciphisa izimali ukuze kube nozinzo
ezikhwameni sezimali. E-KZN, lesi sibonelelo senyuke ngoR210.3 million ngo 2019/20,
yehla ngoR407.3 million nangoR813.3 million ngo 2020/21 no 2021/22, ngokwehlukana.
Isabelomali salesi sibonelelo sifinyelela kuR3.5 billion, R3.1 billion no R2.7 billion
esikhathini seMTEF. UMgcinimafa kuZwelonke uveze ukuthi ngo 2019/20 uR247 million
wesabelomali sesiBonelelo soKwakhiwa kweziNdlu uzokubhekana nezinhlekelele
kanti uR400 million ngo 2020/21, owokubhekana ngqo nokulungiswa kwezindlu ezalimala
ngezimvula zomhla ka 10 kuMfumfu 2017.

* IsiBonelelo sokuBuyiselwa kwamaTayitela sehliswe ngoR6.5 million ngo 2019/20
nangoR6.9 million ngo 2020/21, kanti imali enguR113 million ihlukaniswe kwisiBonelelo
soKwakhiwa kweziNdlu kusukela ngo 2021/22 kuya phambili. Isabelomali salesi
sibonelelo singuR100.6 million ngo 2019/20 noR106.1 million ngo 2020/21, bese
sihlukaniswa isigaba kwisiBonelelo soKwakhiwa kweziNdlu ngo 2021/22.

* Isibonelelo esisha, okuyisiBonelelo sokuBambisana ukuLungiswa kwemiJondolo
sethulwe ngonyaka weMTEF ka 2019/20. Kusukela ngo 2019/20, kuvulwe iwindi kabusha
kwisiBonelelo soKwakhiwa kweziNdlu kuncike kwimibandela ethile, okubandakanya
ukuthi okungenani u 15% wesibonelelo kumele usetshenziswe ekulungiseni imijondolo.
Kusukela ngo 2020/21, leli windi lizohlelwa kahle ukuze lithole isibonelelo salo ngezimali
zalesi sibonelelo esisha ezizoncozulwa kwisiBonelelo soKwakhiwa kweziNdlu. Izamba
ezifakwe ngalokhu nguR553.8 million ngo 2020/21 noR793.8 million ngo 2021/22.

* |siBonelelo sokuThuthukiswa kwezemiDlalo yaBantu abaNingi sehliswe ngoR191 000
ngo 2019/20 nangoR413 000 ku 2020/21, sase senyuka ngoR6.7 million onyakeni
wokugcina. Lokhu kwenza ukuthi Isabelomali salesi sibonelelo sibe kuR104.7 million,
R111.2 million no R118.3 million ngesikhathi seMTEF.

* IsiBonelelo sokuLungiswa kwemiGwaqo yesiFundazwe senyuke ngoR110 million
ngo 2019/20, sehliswa ngoR3 million ngo 2020/21 sase senyuswa ngoR140.3 million

ngo 2021/22. Isibonelelo manje singuR1.9 billion eminyakeni yokugala emibili yeMTEF
noR2 billion onyakeni wokugcina. UMgcinimafa kuZwelonke uveze ukuthi noma yiziphi
izimali ezizokwengezwa kulesi sibonelelo singenxa yohlobo lokunikezwa izimali kwalesi
sibonelelo, okungukuthi izimali ezengezwayo zisuselwa ekusebenzeni kwangonyaka
ophelile.IsambasikaR119.5millionsincozuliwe kulesisibonelelokuzonazonkeizifundazwe,
ikakhulukazi ku 2019/20 no 2020/21, ukubhekana nezingginamba kwezezimali.

* IsiBonelelo seziThuthi zoMphakathi senyuselwe imali ngoR68.6 million ngo 2021/22
kubhekelelwa izinga lokwehla kwamandla emali, kwathi isabelomali salesi sibonelelo
safinyelela kuR1.2 billion eminyakeni emibili yokugala yeMTEF kanti singuR1.3 onyakeni
wokugcina.

* IsiBonelelo sokuThuthukiswa kweziNgane sona senyuselwe izimali ngoR2.5 million,
R2.6 million no R9.5 milion eminyakeni emithathu yeMTEF okwenze saba
nguR116 million, R123.8 million no R130.6 million eminyakeni yeMTEF. Isabelomali
siyaghubeka nokuba yizigaba ezimbili, okungese-Maintenance nese-Subsidy.

* IsiBonelelo semiTapoyolwazi yoMphakathi senyuswe ngoR500 000 ku 2019/20,
nangoR500 000 ngo 2020/21 kanjalo nangoR12.3 million ku 2021/22, kanti uma
sesisonke isibonelelo salo msebenzi esibuyekeziwe singuR184.4 million, R194.6 million
no R206.4 million sikhathini seMTEF.

INGQALASIZINDA

Ngokocwaningo olwenziwe ngudeffery M. Stupak Iwamhla ka 24 January 2018, olusihloko
sithi “Economic Impact of Infrastructure Investment”. “Ingqgalasizinda ithathwa njengethuluzi
elibalulekile ekwakheni izwe elinempilo nelinothile, ukunika amabhizinisi azimele nabantu
ithuba lokukhigiza izimpahla nezidingo kalula. Mayelana nokukhigizwa komnotho sekukonke,
ukwandisa izimali kwingqalasizinda kukahulumeni kulindeleke ukuthi kube nezithelo ezinkulu
kwezomnotho ezikhathini esifushane okubangelwa ukudingeka kakhulu kwayo, kanti
ngokuhamba kwesikhathi kubhekwe ukuthi kukhulise umkhigizo usuwonke.” Ngakho-ke,
kubalulekile ukuthiizwe, kanjalo nesifundazwe, baghubeke nokutshala izimali ekuthuthukisweni
kwengqalasizinda. Lokhu kuhambisana nemisebenzi ebekwe kwiSONA nguMhlonishwa
uMengameli uRamaphosa — okungukusheshisa ukukhula komnotho nokudala amathuba
emisebenzi.

Isifundazwe sihlela ukusebenzisa imali enguR13.6 billion ngo 2019/20, uR13.6 billion
ngo 2020/21 noR14.4 billion ngo 2021/22 kumaphrojekthi ehlukene enggqalasizinda.
Lokhu kubandakanya ingqalasizinda exhaswe ngezimali eyabelwa isifundazwe
nezibonelelo ezinemibandela. Uma sifaka nezimali ezihlelelwe ingqalasizinda eMnyangweni
wezokuHlaliswa kwaBantu lapho izakhiwo, ekugcineni kungezona ezikahulumeni, isiyonke
imali esetshenziselwa ingqalasizinda yenyukela kuR16.8 billion, R16.9 billion no
R17.5 billion esikhathini seMTEF. Lokhu ngukufakwa kwezimali okubonakalayo emnothweni
wesifundazwe. Uhlu olubanzi lwamaphrojekthi okwakhiwa ngo 2019/20, kanjalo nagesikhathi
seMTEF, luqukethwe eMbhalweni weziLinganiso zokuSebenza kweziMali kumaPhrojekthi
amaKhulu nawo engiwethula namuhla.

Amanye amaphrojekthi engqalasizinda ahleliwe kwiMTEF ka 2019/20:

UMnyango wezokuThutha

UMnyango wezokuThutha uzochitha uR23.7 billion eminyakeni emithathu yeMTEF.
Amanye amaphrojekthi azogalwa abandakanya:

U-Main Road P104 ongenela Kwagabe naseGlendale Heights kanjalo uphinde uphakele
uR74, ongumgwaqo obalulekile oxhumanisa amadolobha ikwaMaphumulo nekwaDukuza.
Le phrojekthi ibandakanya ukulungiswa kwamakhilomitha angu 20.4 omgwaqgo owubhuqu
ube vyitiyela. Ukwakhiwa kumanje kuyaghubeka kanti kulindelwe ukuba kuphothulwe ngo
2019/20.

U-Main Road P16-2 kuMasipala wesiFunda uMzinyathi ongu 55.6 wamakhilomitha
ubude, kanti amakhilomitha angu 14.6 okugala afakwe itiyela. Wonke omunye umgwaqo
uwubhuqu. U-Main Road P16-2 ungamula izifunda ezimbili kanti iwona oxhumanisa
iKranskop neNquthu. Lo mggawo udinga ukulungiswa ekubeni yibhuqu ube yitiyela,
njengoba abagibeli besebenzisa wona lo mgwaqo ukuya emitholampilo nasezibhedlela.
Ukwakhiwa kwawo kumanje kuyaghubeka lapho sekufakwe khona itiyela emgwaqgeni ongu
6.9 wamakhilomitha ku 2018/19 kanti amanye amakhilomitha azophothulwa ngo 2022/23.

U-Main Road P711 okwaMaphumulo, wumgwaqo obalulekile osiza imiphakathi
engomakhelwane uma iya ezikoleni, emitholampilo, emasontweni, ezinkulisa
nasezibhedlela. Iphrojekthi ibandakanya ukulungiswa komgwaqgo wobhuqu ongu
29 wamakhilomitha ufakwe itiyela, kanjalo nokwakhiwa kwesinye isakhiwo esikhulu.
Kuze kube manje sekuphothulwe amakhilomitha angu 15 omgwaqo, kanti amanye angu
14 azogedwa ngeMTEF ka 2019/20.

Umgwaqo womphakathi u-L1633 ozofakwa itiyela. Lo mgwaqo useBulwer kanti uhlanganisa
ukulungiswa ingxenye engamakhilomitha angu 3.4 ngo 2019/20. Kulinganiselwa ekutheni
kuzogashwa ama-EPWP angu 150.

Umnyango uzibekele ukwakha amabhuloho angu 10 abahamba ngezinyawo namabhuloho
amakhulu amasha angu 7 ahamba izimoto ngo 2019/20. Lezi zakhiwo zizosiza ukuze
kuwelwe kalula ukuya ezikoleni, ezibhedlela, emitholampilo nasezakhiweni zikahulumeni,
kuphinde kuvulwe namathuba ezomnotho. Izindawo okuzokwakhiwa kuzona amabhuloho
yiseMdloti, Mfule, White uMfolozi nasoPhongolo.

UMnyango wezeMpilo

Isabelomali soMnyango wezeMpilo sengqalasizinda kule MTEF singaphezu kuka
R6.3 billion. Umnyango uzosebenzisa lesi sabelomali kumaphrojekthi ehlukene okubalwa
kuwona lawa alandelayo:

Ukuphothulwa kweDr Pixley ka Isaka Seme Memorial Hospital okuhlelelwe u 2019/20.
Ngenxa yalokho, kwabiwe uR50 million ukuze kuphothulwe lesi sakhiwo esikhulukazi
sesibhedlela sesifunda esizokuba nemibhede engu 500 ezitezi ezahlukene kanye
nesikhumulo sendiza. Ngaphezu kwalokho, uR300 million wabelwe ukuthenga impahla
edingeka kulesi sibhedlela.

INkulumo yeSabelomali yoMphathiswa wezeziMali uBelinda Scott mhla zingu 7 kuNdasa 2019:

. EKing Edward VIII Hospital umnyango uzochitha uR45.6 million ngo 2019/20 (ozodlulela
naku 2020/21) ukulungisa indawo yokuhlala iziguli, uphiko lwabagula ngenggondo,
indawo yokwelulamela nokugudluzwa kwendawo yokwelulekwa ngokwengqondo.
Ngaphezu kwalokho kwabiwe uR31 million ukuze kuthengwe impahla yalezi zindawo.

. IHlabisa Hospital yabelwe uR48.5 million ngo 2019/20 (ozodlulela kweminye iminyaka
yeMTEF) ukuze kwakhiwe uphiko lweziguli ezizongalaliswa, uphiko Iwezingozi nesimo
eziphuthumayo, indawo yemithi, phakathi kokunye.

. I-Addington Hospital kuzochithwa uR34.5 million ngo 2019/20 (ozokuba kuyona
yonke iminyaka yeMTEF) ngokulungiswa kwesibhedlela jikelele, kanjalo nokushintsha
uthango/ubonda lokubiya nokulungisa indawo yokungena, Ukulungisa izindlu zangasese
ezisesitezi esiphansi nokulungiswa kwamakheshi angu 13.

UMnyango wezeMfundo

UMnyango wezeMfundo uhlela ukusebenzisa imali enguR7.6 billion kulesi sikhathi
seMTEF ka 2019/20. Nanka amanye amaphrojekthi enggalasizinda azokwenziwa:

. Kuzolungiswa iDingukwazi Secondary esesifundeni saseZululand ngemali ebalelwa
kuR90 million.

. YiPholela Special School esesifundeni iHarry Gwala okubandakanya ukwakhiwa
okughubekayo kwesikole esisha ngesabelomali sikaR109 million.

. Yi-Open Gate Special School esesifundeni uMgungundlovu lapho kuzolungiswa khona
isikole ngesamba sikaR59 million.

. YiCollingwood Primary esesifundeni Umlazi lapho kuzokwakhiwa khona isikole esisha
ngoR80 million.

UKUNCIPHISA IZINDLEKO

Njengoba ngike ngasho ekuqaleni, kusaghutshekwa nokuncishiswa kwezindleko futhi
kakhulu ukunakugala. Kumele sighubeke nokuthola izindlela ezilula zokonga imali ngenxa
yokuncishiselwa isabelomali okukhona. Isenti nesenti elongiwayo liyasisiza ukuba lezi zimali
sizisebenzisele okunye ukuhlinzekwa kwezidingo. Ukucaphuna nje uVincent Lombardi, “Ukuthi
singabantu abanjani kubonakala ngendlela esisebenzisa ngayo lokho esinakho.”

Angeke ngiphinde ngisho izinhlelo zokunciphisa izindleko kule nkulumo ngoba iningi lazo
alikashintshi kulezo zangonyaka odlule. Uhlu lonke luqukethwe kwiSahluko 2 soMbhalo
wezilinganiso zeNgenisomali neziMali EziSetshenziswayo isiFundazwe engiwethula namuhla.

ISITHOMBE NGEZIMALI ZEVOTI LE-MTEF KA 2019/20

Njengamanje ngizogxila ekutheni isabelomali sesifundazwe seMTEF ka 2019/20 sizosenzelani
thina umnyango nomnyango. Iminyango ilandelana ngokwezamba zesabelomali ezisitholayo.

Budgets per Vote
Medium-Term Estimates
Percentage
2019/20 of Total 2020/21 2021/22

1. Office of the Premier 714 004 0.5% 753 902 795 394
2. Provincial Legislature 598 756 0.5% 638 926 674 137
3. Agriculture and Rural Development 2426 941 1.9% 2587 375 2736088
4. Economic Development, Tourism and Environmental Affairs 3235092 2.5% 3415723 3603615
5. Education 54021515 41.4% 57 655 155 60 871020
6. Provincial Treasury 721629 0.6% 725726 765 393
7. Health 45036 978 34.5% 48218 336 51582 353
8. Human Settiements 4006 642 3.1% 4197 020 3948 838
9. Community Safety and Liaison 235054 0.2% 242765 256 117
10. Sport and Recreation 478 958 0.4% 506 557 535413
11. Co-operative Governance and Traditional Affairs 1824 879 1.4% 1900 274 2004 717
12. Transport 10 837 076 8.3% 11290797 11952 392
13. Social Development 3519143 2.7% 3719365 3920 360
14. Public Works 1685317 1.3% 1788 060 1876 430
15. Arts and Culture 1132237 0.9% 1067 210 1099 704
Total 130 474 221 100.0% 138 707 191 146 621 971

UMnyango wezeMfundo

Njengoba asho uBenjamin Franklin, “Ukutshala imali olwazini kunomvuzo ongelinganiswe.”
Ngenxa vyalokho, ingxenye enkulu yesabelomali sesifundazwe isaya eMnyangweni
wezeMfundo okungu 41.4%. Isabelomali kule minyaka yeMTEF singuR54 billion, uR57.7 billion
noR60.9 billion. Lesi sabelomali sizosetshenziselwa imisebenzi ehlukene njengoba ichazwe
ngezansi, phakathi kokunye. Kwenziwe imizamo emikhulu kulo mnyango ukuba kuphuculwe
amazinga emfundo esiyihlinzeka kulesi sifundazwe, njengoba ngizochaza kafushane, kanti
lokhu kuyahambisana nejoka lesibili elibekwe nguMhlonishwa uMengameli ohlwini lwamajoka
akhe kwiSONA, elithi kumele siphucule amazinga emfundo futhi sithuthukise amakhono.

Ingxenye enkulu yesabelomali somnyango ngesokuhlinzekela abasebenzi. Kulesi sifundazwe
isibalo sabafundi abangakhokhi singu 75% wabafundi bebonke ezikoleni zikahulumeni. Uhlelo
lukaZwelonke lokuPhakelwa kweziNgane eziKoleni luhlinzeka izingane ezingu 2.3 million
ezikoleni ezingu 5 729. Umnyango uzogxila emisebenzini ethile ukusiza ukushintsha uhlelo
lwezemfundo. Okokuqala, umnyango uzogxila ekuhleleni ukuvalwa kwezikole ezincane
nezingasebenzi kahle ezinabafundi abangaphansi kuka 50 emabangeni aphansi. Kulokhu zingu
172 izikole ezihlonziwe. Ezikoleni zamabanga aphakeme, kuzogxilwa ezikoleni ezinabafundi
abangaphansi kuka 100, kanti zingu 76 izikole esezihlonziwe kulo mkhakha.

Umnyango uzoghubeka nezinhlelo zawo zokungenelela njengaseminyakeni edlule, kodwa
ngemfundo kuzogxilwa kakhulu ekuhlinzekweni kwemfundo nokwesekwa okuyilokhu:
ighaza lezimenenja zamasekethe njengababheki bokufunda; ukucwaningwa kokuhlinzekwa
kwemfundo; uphucula isu lokuhlomisa othisha ngamakhono; kanjalo nokuphucula izindlela
zokuhlola abafundi ezingeni elejwayelekile lokufunda nokugeqgeshwa. Abeluleki ngezifundo
nezimenenjazamasekethe bazosizaizikole ukugapha ukughubeka kwezifundo. I1zikole zizothola
uhlelo lokufundisa oselwenziwe, oluhambisana nohlelo oluzolandelwa ukuhlola nokuvivinya
abafundi. Lokhu kuzosiza othisha ukuze bakwazi ukuphawula uma sebegedile ukufundisa
isihloko esithile somsebenzi wabo. Izikole zizokuba nezinjongo okumele zihlangabezane nazo
mayelana nokuhlinzekwa kwezifundo oluzogashwa yizimenenja zamasekethe nyanga zonke.

Kuseyinselelo ukuhlinzekwa kothisha abaqgeqeshekile, ikakhlukazi ezifundweni ezifana
neziBalo neSayensi. Ngaphezu kokuhlinzeka ngemifundaze ukuheha abafundi ukuba bangene
emkhakheni wokufundisa, umnyango uzoxhumana noMnyango weMfundo yamaBanga
aPhezulu nokuQeqeshwa ukukhuthaza ukuba bande abafundi abafundela iziqu zeziBalo
neSayensi.

Amaphrojekthi amayelana nezikole ezintsha, ukwesekwa kokufunda emakilasini,
amalabhorethri, amakilasi emisebenzi ehlukene, kanjalo nokufakelwa kogesi, izindlu zangasese
namanzi azoghubeka ukuze kusizakale ngezidingongqangi zonke izikole ezingu 6 175.

UMnyango wezeMpilo

Ukucaphuna uHelen Keller: “Nakuba izwe ligcwele izinhlupheko, ligcwele futhi nezisombululo
zazo.” Ngenxa yalokho, ingxenye yesibili enkulu yesabelomali sesifundazwe siya
eMnyangweni wezeMpilo okungu 34.5%. Isabelomali seMTEF singuR45 billion, uR48.2 billion
noR51.6 billion kanti lokhu kuvumela ukuhlinzekwa kwezidingo zezempilo kubantu abangenayo
imishuwalense eKZN. Ngokocwaningo IweMizi yaBantu luka 2017, babalelwa ku 12.6%
abantu eKZN abanemishwalense yezempilo (Medical Aid). Lokhu kusho ukuthi abantu abangu
1.4 million bangamalungu kwimishwalense yezempilo kanti cishe abantu 10 million, noma u
87.4% abanayo imishwalense yezempilo.

Umnyango unezinhlelo zokuphucula ezobuchwepheshe bokuxhumana lokhu kusabalalele
ezakhiweni ezingu 92.9% zezibhedlela kanye no 50.2% wemitholampilo ngoMarch
2010. Kuhlelwa nokuthi kwenziwe ukuhlolelwa iGciwane leSandulelangculaza okungu
3 074 435, kuncishiswe ukushona kwabantu ngenxa kaMalaleveva kusuke ku 0.8% kuye
ku 0.54%, kwenziwe ukwengulwa kwamehlo ukungu 9 700 futhi kwenyuswe isibalo sama-
Ambulensi asebenzayo sisuke ku 179 siye ku 200. Onyakeni wezimali ka 2019/20 kuzoqala
ukusebenza kwesibhedlela esisha i-Dr Pixley ka Isaka Seme Memorial Hospital, kanjalo
nokwandiswa kwesibalo seziguli ezisohlelweni lokuthola imishanguzo yezifo ezingelapheki
sisuke ku 1.7 million kuye ku 2.2 million. Lokhu kusho ukuhlinzekwa kwemishanguzo yezifo
ezingelapheki emphakathini, kodwa kusetshenziswa izikhungo ezizimele zokusabalalisa, kanti
lolu hlelo lusetshenziselwa ukuba kutholakale kalula imithi futhi kugwenywe nolayini abade
ezigulini. Lokhu kwenziwa ngemizamo yokuphucula impilo yezakhamizi zonke zaseNingizimu
Afrika, ikakhulu abantu abahlwempu. Umnyango uzozama ukuheha nokugcina abasebenzi
abanamakhono, kanjalo nongoti ukuze kuhlinzekwe abantu bakithi ngamazinga ezempilo
emukelekile ezempilo kubantu.

UMnyango wezokuThutha

UMnyango wezokuThutha uthola 8.3% wesabelomali sesifundazwe. Isabelomali
singuR10.8 billion, uR11.3 billion noR12 billion esikhathini seMTEF. Imali eningi kwisabelomali
somnyango iya ekwakhiweni kwemigwaqo nasekulungiseni imigwaqo yesifundazwe.
Ngo 2019/20, umnyango uzoghubeka namaphrojekthi okwakha nokulungisa imigwaqo,
uxhase ngezimali imboni yamabhasi, ezokuthuthwa kwabafundi futhi ughube imikhankaso
yezomthetho eqwashisa ngokuphepha emgwaqgeni. Umnyango uzoghubeka nokwakha
imigwaqo exhumanisa imiphakathi yasemakhaya nezindawo ezibalulekile esifundazweni,
ukuze kufezekiswe izinjongo zokuhlinzeka uhlelo lokuhamba esifundazweni. Isabelomali
somnyango siphinde sihlinzekele uhlelo IweShova Kalula, okuwuhlelo lokungenelela ukuze
kuphuculwe ukuhamba ngamabhayisekili kubantu, okubandakanya abafundi ezindaweni
zasemakhaya, ezibugamama nezingenazo izinsiza, ukuze bakwazi ukuthola izidingo, kanjalo

namathuba ezomnotho. Umnyango uzosabalalisa amabhayisikili angu 2 400 ngo 2019/20.
Lokhu kuphinde kuhambisane nejoka esilinikeziwe lokusheshisa ukukhula komnotho, kanjalo
nokuphucula impilo yabo bonke abantu baseNingizimu Afrika.

UMnyango wezokuHIaliswa kwaBantu

Lo Mnyango wokuHlaliswa Kwabantu uthola uR4 billion, R4.2 billion noR3.9 billion esikhathini
seMTEF. Inhloso enkulu yalesi sabelomali ngukuhlinzeka izindlu emikhakheni ehlukene
yabantu bakithi, kubandakanya ezindaweni zasemakhaya nasemijondolo. Lokhu kuhambisana
nenjongo yokuphucula impilo yabantu baseNingizimu Afrika, ikakhulukazi abahlwempu.
Umnyango usohlelweni lokuphothula uhlelo lweminyaka engu 20, olulawula ukulungiswa
kwamahostela futhi luginisekise ukuthi izindleko zokuwalungisa ziyalinganiswa. Injongo enkulu
izokuba sekulungisweni kwamahostela kuyiwa phambilikanye nasekuqgalweni kwamaphrojekthi
angu 2 154 amasha komasipala abane okuyiGreater Kokstad, uBuhlebezwe, uMsunduzi
neNewcastle. Uhlelo olughubekayo Iwamaphrojekthi okugedwa kwemijondolo lusezigabeni
ezahlukene zokuhlinzekwa kwezindlu. Mayelana nokuthuthukiswa kwezindawo zasemakhaya
ngezindlu, kulindeleke ukuthi kwakhiwe izindlu ezingu 7 850 ezindaweni ezifana noMzinyathi,
Amajuba, iHarry Gwala, uMkhanyakude noGu. lzindlu ezilinyazwe izimvula esifundazweni
ngomhla ka 10 October 2017 zizolungiswa ngo R247 million owabelwe ukwakhiwa kabusha
kwezindlu nokulungisa izindlu eThekwini ngo 2019/20. Kuzolungiswa izindlu ezingu 1 500.

UMnyango wezokuThuthukiswa koMphakathi

UMnyango wezokuThuthukiswa koMphakathi uthola uR3.5 billion, uR3.7 billion noR3.9 billion
kule MTEF. Imali eningi kulesi sabelomali iya ekuhlinzekweni kwemisebenzi yosonhlalakahle.
Umsebenzi walo mnyango ugxile ekuphuculeni izimo zenhlalo kubantu bakithi, ikakhulukazi
abahlwempu.

UMnyango uzoghubeka nokuginisa kanye nokwandisa imisebenzi yokunakekela nokweseka
oyihlinzeka abantu abaphila nokukhubazeka. Lokhu kubandakanya izinhlelo zokugwashisa
ngamalungelo abantu abaphila nokukhubazeka nezinhlelo zabantu abanebala elimhlophe
kuzona zonke izifunda. Umnyango uzoghubeka nokuvula amathuba okungena esikoleni
kwezingane ezighamuka emakhaya antulayo ngohlelo Iwe-Early Childhood Development.
Umnyango uzosingatha iNggqungquthela yesiFundazwe yokuLwa nokuHlukunyezwa
kwabesiFazane nokuBulawa kwaBo kanti izikhungo ezibizwa ngamaWhite Door Centres
of Hope zizokwenyuka zisuka ku 22 kuya ku 36. Kuzophinde kugxilwe ekuginiseni izinhlelo
zokugwema nokugwashisa ngokusetshenziswa kwezidakamizwa, kubandakanya ukwethulwa
kohlelo lokulwa nokusetshenziswa kwezidakamizwa kweKe Moja, olugxile kakhulu entsheni
esezikhungweni zemfundo ephakeme.

Umnyango uzoghubeka nokuqalisa uhlelo lokuthuthukisa intsha ezikhungweni zawo zentsha
futhi uzosebenzisana noMnyango wezokuThuthukiswa koMnotho, ezokuVakasha nezeMvelo
nabanye abathintekayo ukugala izinhlelo zokuthuthukiswa kwamakhono ezinemiphumela
ebonakalayo. Amaphrojekthi amasha ahleliwe ngalokhu yiWentworth Youth Development
Centre neHibiscus Coast Youth Academy, phakathi kwamanye. Umnyango uzoghubeka
nokukhuthaza ukuhlelwa kabusha nokusimamiswa kwabesifazane okuyingxenye yohlelo
lweziNguquko eziNqala kwezoMnotho wezoLimo elibizwa ngeRASET. Uzophinde uginisekise
ukuthi abesifazane babamba ighaza ezinhlelweni eziningi ezikhishwa yizinhlangano ezingenzi
nzuzo ngokubambisana nomnyango.

UMnyango wezokuThuthukiswa koMnotho, ezokuVakasha nezeMvelo

Lo mnyango uthola uR3.2 billion, R3.4 billion noR3.6 billion esikhathini seMTEF. Umsebenzi
walo mnyango ugxile ekukhuliseni umnotho ukuze kudalwe amamthuba emisebenzi, kanjalo
nokuthuthukisa amakhono adingeka manje, kanjalo nangomuso.

Amaphrojekthi amakhulu kulo mnyango ngo 2019/20 abandakanya ukuqgalwa kwe-Operation
Vulanohlelo lweRASET. Lokhu kubandakanya iphrojekthi ye-KZN Gijima Local Competitiveness
Fund ezobhekana nomkhakha wemikhigizo yezolimo. Umnyango uzophinde ugxile ekwakheni
izakhiwo ezisetshenziswa ngabantu abehlukene zamabhizinisi amanncane ukuze kwesekwe
ukudayiswa kwemikhigizo yohlelo lwe-Operation Vula njengemikhigizo yokuhlanza, imikhigizo
yokubhaka nephepha lasendlini yangasese. Iphrojekthi yeSakhinzuzo ngenye yamaphrojekthi
abalulekile kanti yenziwe ngokubambisana neTongaat Hullet lapho kwesekwa khona
abatshali bomoba bomthamo omncane ezindaweni ezifana naseKing Cetshwayo, iLembe,
uMkhanyakude, Mandini naseJozini. ITongaat Hulett ihlele ukutshala amahektha angu 1 203.
Ezinye izindawo ezibalulekile okuzogxilwa kuzona yiziNdawo zeziMboni zezoMnotho, yiTourism
Entrepreneurship Career Expo, yiphrojekthi yeTourism Homestays, wuHlIelo lokuLwa neziMila
zokuFika, kanjalo nokwesekwa kwamaSMME namaphrojekthi emifelandawonye. Isabelomali
siphinde sihlinzekele iPhrojekthi yesiFundazwe yokuQeqeshwa kweNtsha ngamaKhono
nokuTholelwa imiSebenzi, kanjalo nesikhungo sokuKhigiza sakwaMajomela okuhlelwe ukuba
sibe yisikhungo semikhigizo yomthamo omncane kwaNongoma futhi esizosiza abahwebi
ngendawo yokudayisa, impahla nezindawo okuzogcinwa kuzo impahla yokugegesha eyinhlobo
ehlukene.

Umnyango uzoghubeka nokweseka iphrojekthi yeBulk Buying okuhloswe ngayo ukusiza
abahwebi abancane ukuba bakwazi ukungena emkhakheni wokudayisa nokuhweba ngokuthi
babe namandla okuthenga impahla ngokuhlanganyela ukuze bathenge ngqo kubakhiqizi
nakubadayisi bezimpahla ezisetshenziswayo, ngaleyo ndlela bakwazi ukuthola izaphulelo
bese bekwazi ukuncintisana futhi bakhulise amabhizinisi abo.

Umnyango uzophothula ukubuyekezwa kweKZN Tourism Master Plan ezohlinzeka ngamasu
namacelo aphathelene nezakamuva embonini yezokuvakasha ukuze kuhlelwe, kuthuthukiswe
futhi kukhangiswe ezokuvakasha eminyakeni emihlanu ezayo, ngokuhambisana nesu
lomkhakha wezokuvakasha lukazwelonke. Kumanje kuphothulwa Isu lesiFundazwe lokuHlelwa
kwemiCimbi, ukuze kube nemikhombandlela mayelana nokuthi kumele yesekwe futhi ixnaswe
kanjani imicimbi ehlukahlukene ebalulekile ekukhulisweni komnotho.

UMnyango wezoLimo nokuThuthukiswa kweziNdawo zasemaKhaya

UMnyango wezolLimo nokuThuthukiswa kweziNdawo zasemaKhaya uthole uR2.4 billion,
R2.6 billion no R2.7 billion esikhathini seMTEF, futhi sizoghubeka nokugxila ekuhlinzekeni
ukwesekwa emiphakathini ukuze ithole ukudla emazingeni emindeni nokuzilimela. Umnyango
uzogxila ekukhuliseni umnotho, ukudala amathuba emisebenzi nokuphucula impilo yabantu
baseNingizimu Afrika, ikakhulukazi abahlwempu. Uhlelo lwezolimo lomnyango luzoshintsha
futhi lukhuthaze abakhiqgizi ababencishwe amathuba, ukuginisekisa ukuthi bayangena
ezinhlelweni zezomnotho ikakhulukazi ukuze babeke ukudla etafuleni, kwandle imikhigizo
futhi kukhuthazwe ukuncintisana nokuthi amabhizinisi ezolimo angenise imali, ikakhulukazi
kosomabhizinisi abancane abakhigizayo.

Umnyango uzogxila ekuthuthukiseni ezolimo nokushintsha izikhungo ezibalulekile zezolimo
nokubaluleka kwamabhizinisi ezolimo ngokubandakanya abantu ababencisheke amathuba
(abesifazane, intsha nabantu abakhubazekile) kwezolimo. Enye inhloso ukukhuthaza
ukutholakala kokudla kuzwelonke nokuhlinzekwa kwakho, nokwandisa ukutholakala kokudla
emakhaya. Ngokohlelo Iwezolimo, kuzogxilwa ekukhuthazeni ukukhigizwa kwemifino
(kubandakanya amakhowe ukuze abantu badle) ngokuhambisana nohlelo IweRASET, kanjalo
nezithelo ezivame kuleli njenge-macadamia, i-citrus, umango and namaganu. Ukungenelela
kuzobandakanya ukuthi bavulelwe amathuba ezimakethe, ukuhlinzekwa kwamakhono
kubalimi abancane, ukukhuthaza ukuthunyelwa kwempahla etshaliwe nemikhigizo
yakhona emazweni angaphandle kanjalo nokukhuthaza ukubambisana nokusebenzisana
nezinhlangano zohwebo. Ngokubona ukuba nenhlanhla kwesifundazwe ngezinsiza zemvelo
ukuze kutshalwe okusanhlamvu kanye namathuba angcono aso, ikakhulukazi enyakatho
namaphakathi nesifundazwe, umnyango uzokhuthaza ukutshalwa kwezitshalo ezisanhlamvu
(umbila, ubhontshisi, ubhontshisi wesoya namakinati ambiwayo) okuzotshalelwa ukondla
imindeni kuphinde kudayiswe.

UMnyango wezokuBusa ngokuBambisana nezobuHoli boMdabu

Umnyango uthola uR1.8 billion, uR1.9 billion noR2 billion okwiMTEF ukweseka, ukukhuthaza
ukubusa okuhle nokuginisekisa ukuphathwa ngendlela kwezimali komasipala, ukweseka
nokwakha ikhono ezikhungweni zomdabu kanjalo nokuhlinzeka ukwesekwa komasipala
abahlukene abangaphansi kokuphathelwa umbuso ngokwesigaba 139 soMthethosisekelo
futhi uzosebenzisa ezinye izimali zoMgcinimafa kaZwelonke kulokhu. UMnyango uzoghubeka
nokweseka ukubekwa nokuhlonishwa kwamakhosi. Lo mnyango uzogxila ekusheshiseni
ukhulula komnotho, kodwa futhi uginise ikhono lokuphatha lombuso.

Ukugapha izinhlelo zokuhlinzekwa kwezidingo njengokufakwa kukagesi, amanzi nokuthuthwa
kwendle,izinqubomgomozabahlwempu(ezisetshenziselwaukugcinaamarekhodikuyonayonke
imizi ethola izidingonggangi zamahhala), kuzoghubeka nokuba seghulwini, njengoba kuzoba
njalo ekwesekweni kweziKhungo eziLawula iziNhlekelele ezisebenzayo, nasekuhlinzekeni
ngosizo ezifundeni, imikhandludolobha neminyango enezinhlelo zokubhekana nezinhlekelele.
Umnyango uzuophinde uginisekise ukuthi izinketho zemikhandlu yomdabu ezihlelwa ukuba
khona ngoDecember 2019 ziba ngezikhululekile nezingachemile.

UMnyango wemiSebenzi yoMphakathi

UMnyango wemiSebenzi yoMphakathi uthola uR1.7 billion, uR1.8 billion noR1.9 billion
kwiMTEF. Umnyango ukhokhela amareythi omhlaba ezakhiweni zesifundazwe uphinde ube
nejoka lokwakha nokuthola izakhiwo, imisebenzi yobunjiniyela nokugcina kahle izakhiwo
ngendlela edingwa amakilayenti.

Ngokwemisebenzi yawo, umnyango uzoghubeka nokuginisekisa ukuthi i-EPWP ikhiqiza
imisebenzi eminingi ukuze kuliwe nobubha. Uhlelo luzokwelulwa ukuze kuhlomule abantu
abakhubazekile futhi luzosiza ukuhlomulisa abantu abangu 4000 komasipala bezifunda
abangu 5. Umnyango uzopphinde weseke iminyango nomasipala ukuginisekisa ukuthi
bayahlangabezana nezinjongo zabo ze-EPWP.

Iphrojekthi ye-KZN Entrepreneurial Development Centre izobe yakhiwa ngo 2019/20
kanti kulindeleke iphele ngo 2020/21. Lesi sakhiwo sihlanganisa amagumbi emihlangano

nawokugeqgeshwa lapho kuzohlinzekwa khona ngemisebenzi eminingi yokugegeshelwa
amakhono kumabhizinisi amancane. Kuzogxilwa ekuthuthukiseni amakhono, ukudala
amathuba emisebenzi nokukhulisa umnotho.

Umnyango ujabule ngokubhukhwa kwendawo yezinggunqguthela eMayville selokhu
yakhiwa kanti ezinye izicelo zokubhukha zichithiwe ngenxa yokugcwala. Ngenxa yalokhu
umnyango ukhethe ukuhlinzeka enye indawoo eMgungundlovu kanti uzokwakha izindawo
yezingqungquthela okubhekwe iphele ngo 2020. Le phrojekthi ihlanganise ihholo elihlala
abantu ababalelwa ku 700 kanjalo nezinye izindlu ezihlala abantu abangu 50 kuya ku 100.

UMnyango wezobuCiko namaSiko

UMnyango wezobuCiko namaSiko uthola uR1.1 billion ngonyaka kwiMTEF. Ngo 2019/20,
umnyango uzoghubeka nomsebenzi wawo wokuginisekisa ukuthuthuka kwamasiko abantu
bakithi ngokubamba imicimbi eminingi yamasiko kanjalo nokuhlinzeka izisinza zokufunda
nokubhala. Umnyango uzoghubeka nokuhlinzeka imitapo yolwazi nokwakhiwa kwemisha
esifundazweni sonke.

Umnyango uzogxila ekubuyisaneni komphakathi nokuvuselelwa kwezimilo emphakathini
ngokuphothula ukusungulwa koMkhandlu wokuVuselelwa kweziMilo nokwakhiwa kohlelo
nesu lokuqalisa ukubuyisana komphakathi nokuvuselelwa kwezimilo.

IWinston Churchill Theatre izolungiswa Osizweni kanti isikhungo sobuciko oThungulu
sizovuselelwa ukuze kukhuthazwe imboni yobuciko namasiko. Umnyango uzophinde uqalise
ukwakha iMusic Academy elLadysmith. Umnyango uzophothula iNgwavuma Library ngo
2019/20 bese ugala ukwakha imitapo yolwazi eMtubatuba, Richmond, uMhlathuze, Nquthu
naseDannhauser. Ngokwakhiwa kwendawo yokugcina imininingwane, kugedwe ucwaningo
ngo 2018/19 iphrojekthi yanikwa uMnyango wemiSebenzi yoMphakathi osuwabe indawo
engamamitha azikwele ezingu 10 000 ukwakha le ndawo esizeni sezakhiwo zikahulumeni
wesifundazwe. Ukwakha kulindeleke kugale ngo 2019/20.

UMgcinimafa wesiFundazwe

UMgcinimafa wesiFundazwe uthola uR721.6 million, uR725.7 million noR765.4 million
kwiMTEF ikakhulukazi okungeyokulawulwa kwezimali nokugapha eminye iminyango,
omasipala, amabhizinisi kahulumeni, ukucwaningwa kwamabhuku, uhlelo lokuthengwa
kwempahla nemisebenzi kahulumeni, nokweseka uhlelo lwezezimali olwenabile. Inhloso enkulu
wukuphucula ukucwaningwa kwamabhuku esifundazweni, ukuqginisekisa ukusetshenziswa
kahle kwezimalinokuhlala kukhonaizimali. Kuzokwenziwa ukucwaningwa kwengcuphe okugxila
ekusebenzeni okufanele nokuphatha okuhle. Kuzoghubeka ukulekelelwa kweminyango
kubhekwe ingcuphe. Kuzoqalwa uhlelo lokubheka iminyango namabhizinisi kahulumeni ukuze
kubhekwe ukuthi ziyenziwa vyini izincomo zemibiko yophenyo. NgokweSONA umsebenzi
kaMgcinimafa ukulwa nenkohlakalo nokuginisa izindlela zokuphathwa kombuso.

UMgcinimafa wesiFundazwe uhlonzwe njengomunye weminyango ebabambe ighaza
elibalulekile esifundazweni ohlelweni lwezinguquko ezingala kwezomnotho ngokuqalisa uhlelo
olunenqubekelaphambili lokuthenga izimpahla nemisebenzi kahulumeni. Ngenx yalokhu,
uMgcinimafa wesiFundazwe uzogapha abike ngokusebenza kweminyango ekugqaliseni
iPreferential Procurement Policy Framework Act (PPPFA) ekuhlelweni kwamathenda.
Iminyango izophinde isizwe ukuhlaziya nokuqalisa imithethonqubo yePPPFA eyashaywa

ngo-April 2017, ukuze kubhekwane nokungalingani ekukhishweni kwamathenda ikakhulukazi
KwaZulu-Natal.

IHhovisi likaNdunankulu

IHhovisi likaNdunankulu lithola uR714 million, uR753.9 million noR795.4 million kwiMTEF.
Iningi lalesi sabelomali siya emisebenzini exubile nesabalele, njenge-Operation Sukuma
Sakhe, Integrity Management, iziNhlelo zokuThuthukisa iNtsha, nokwesekwa kweSilo kanjalo
nokudluliselwa kwezimali kwisikhungo saseNdlunkulu. Umsebenzi obanzi ngowokukhuthaza
ukukhula komnotho, ukukhulisa amakhono nokuphucula impilo yezakhamizi, ukulwa
nenkohlakalo nokuginisa ukubusa kukahulumeni.

I-Provincial Planning Commission izoghubeka nokweseka imisebenzi yeminyango ukuze
kwenziwe imisebenzi ebalulekile, njengokuhlelwa kwezindawo zasemakhaya, ukwakhiwa
kwezikhungo zomphakathi, amathuba kagesi ovuselelekayo, njll. I-MTEF iphinde ihlinzekele
iCitizen Satisfaction Survey, kanjalo nokubuyekezwa kwePGDS nePGDP njalo emuva
kweminyaka emibili. Umnyango uzoghubeka nokudidiyela imisebenzi yezobulLili, iNtsha,
abaDala neziNgane kanjalo neHhovisi loMxazululi ukuze kusebenze amalungelo abantu
nezinqubomgomo zakhona eminyangweni nakomasipala. Umnyango uzophinde ugxile
ekusebenzeni kwama-war rooms, ngokwezinsiza, nokweseka amathimba amawadi.

Mayelana nephrojekthi yeNkululeko Development, ngo 2019/20 kuzogxilwa esigabeni sesibili
okuyiNkululeko Development Project Phase 2 eMzinyathi nasoThukela.

IsiShayamthetho sesiFundazwe

IsiShayamthetho sesiFundazwe sithole uR598.8 million, uR638.9 million noR674.1 million
kwiMTEF ukweseka izinqubo nemisebenzi yamakomidi, nokubamba ighaza komphakathi
ezinhlelweni zaso. IsiShayamthetho sizoghubeka nokuthuthukisa ikhono lokugapha, phakathi
kokunye iminyango nezikhungo zikahulumeni ngalo nyaka. lzinhlelo zokubandakanya
umphakathi njengokuyisa isiShayamthetho kuBantu namaphalamende emikhakha ethize
zizoghubeka ngo 2019/20. IsiShayamthetho sizoghubeka nokugxila kwizinqubo nezinhlelo
ezidinga ukubuyekezwa noma ukushintshwa ukuze kusebenze i-FMPPLA. Ukhetho
lukazwelonke ngo 2019 kuhlelwe ngoMay 2019, kanti kulindeleke lube nomthelela ekusebenzeni
kweSishayamthetho, izinhlelo nokusebenza kwezimali (hgemuva nangaphambi kokhetho).

UMnyango wezemiDlalo nokuNgcebeleka

UMnyango wezemiDlalo nokuNgcebeleka uthola uR479 million, uR506.6 million
noR535.4 million ngeMTEF ukukhuthaza ezemidlalo nokungcebeleka ngezinhlelo ezahlukene
nokwakhiwa kwezindawo zezemidlalo nokungcebeleka. Lokhu kungaphansi kwenjongo
yokuhlinzeka impilo engcono kubantu.

Umnyango uhlela ukwakha izakhiwo zemidlalo nokungcebeleka ezingu 94, ezihlanganisa
izindawo ezijwayelekile zezemidlalo, ezokujima ezingu 33, izindawo zemidlalo ehlukene
ezingu 22, izindawo zokudlala izingane ezingu 33, nokuphothula izindawo zokujima ezingu
4 zezifunda.

Umnyango uzogxila ekuhlinzekeni imincintiswayo yezemidlalo yezifunda, izifundazwe
nozwelonke, ezizohlukaniswa ngeyasebusika, eyasenkwindla neyasehlobo. Kulindeleke
ukuthi abafundi abangu 20 000 babambe ighaza kule mighudelwano kanti zingu 400 izikole
ezizothola izimpahla nezinto zokuggqoka zemidlalo yezikole.

Uhlelo lokusungulwa kwamakilabhu luzosetshenziswa ukuhlela ezemidlalo emazingeni aphansi
ukuze kusungulwe amaligi ahamba ngeminyaka azongena phansi kososeshini. Ngalokhu,
kuzosungulwa amaligi eminyaka angu 135 ikakhulukazi kunobhutshuzwayo, elomngakiswano
ne-voleyball, abandakanya amkilabhu angu 1 100 azobamba ighaza.

Ngokohlelo oluGqugquzela ukuPhila kaHle (Healthy Lifestyle), umkhankaso we #/choose to
be active uhlanganisa imidlalo ehlukene efana namaGolden Games, imiDlalo yeNdabuko,
iBig Walk kanye noSuku lokuNgcebeleka. Lokhu kuyingxenye yemizamo eghubekayo
yokukhuthaza ukuba kuliwe nezifo nokukhuluphala ngokuzivocavoca.

UMnyango wezokuPhepha nokuXhumanisa uMphakathi

UMnyango wezokuPhepha nokuXhumanisa uMphakathi uthola uR235 million, uR242.8 million
noR256.1 million kwiMTEF. Isamba esikhulu sale mali siya kumakomidi ezokuphepha
emawadini, izinhlelo zokuphepha zemiphakathi kubandakanya iVoluntary Social Crime
Prevention Programme, nokunakekela amaCommunity Safety Forums (CSF) namaCommunity
Policing Forums (CPF), imikhankaso yokugwashisa ngobugebengu (ukunganda udlame
olubhekiswe kubantu ababuthaka okubandakanya izingane nentsha, ukuphepha emakhaya,
nokubamba ighaza komphakathi), kanjalo nokugapha ukusebenza kwamaphoyisa. Ngokhetho
luka 2019, umnyango uzongenelela ngokubhekelela uzinzo uma kuba khona lapho kubikwa
khona ukungazinzi, ugaphe nezikhungo zokuvota uma kunesidingo. Lokhu kungumsebenzi
wokuphucula impilo yabantu bakithi.

UKWETHULWA KWEMITHETHOSIVIVINYO

Njengokwesiko, ngethula uMthethosivivinyo woKwabiwa kweziMali ka 2019 kule Ndlu namuhla
okuzothi uma uphasiswa, wenze kube nomthetho ozolandelwa yiminyango nezikhungo
zikahulumeni ukusebenzisa izimali zika 2019/20. Uma lo Mthethosivivinyo ungaphasiswa
ngaphambi kokugala konyaka wezimali ka 2019/20 isiGaba 20 sePFMA sivumela iminyango
ukuba iqale ukusebenzisa izimali ezabelwe yona kuze kube umthethosivivintyo uyaphasa.
IsiGaba 29 sithi izifundazwe maziphasise eyazo imithetho yeDirect Charges Act, kanti lokhu
kwenziwa ngo 2002 ngesikhathi kuphasiswa iKwaZulu-Natal Direct Charges Act No. 4 . Lo
mthetho ufundwa nesiGaba 299 sePFMA ovumela ngokusemthethweniizifundazwe nezikhungo
zikahulumeni ukuba basebenzise izimali zabo uma lungakabi khona uhlelo lomthetho noma
kungakavotwa.

Umthetho uhambisana nesiGaba 29 (2) sePFMA esivumela u 45% ukuba usebenze
ezinyangeni ezine zokuqala zonyaka, ngokwezimali zangonyaka wezimali ophelile,
bese sithi u 10% mawusebenze ezinyangeni ezilandelayo kodwa le mali ingeqi ezimalini
ezabiwe kwisabelomali. IsiGaba 29 sePFMA sithi ukusebenza kwalezi zimali kuyobhekwa
njengobekudingeka ngoKwesikhwama Sengenisomali. IsiGaba 29 (4) sikhombisa ukuthi lokhu
akusebenzi ezifundazweni “...ngaphandle uma umthetho wesifundazwe uvumela ukukhishwa
kwezimali ngokwalesi sigaba kungokwezimali zesikhwama sengenisomali.” Ngakho-ke iKZN
Direct Charges Act ka 2002 iwumthetho wesifundazwe ohlinzekela lokhu.

ISIPHETHO

Nakuba kuuncishiswe isabelomali iKwaZulu-Natal isazibophezele ukuvikela izinjongo
ezibalulekile zikahulumeni ukuze singalahlekelwa yimibono yethu yempilo engcono kubantu

bonke. UMgcinimafa wesiFundazwe uthathe izinyathelo ezibalulekile zokuvikela ukuhlinzekwa
kwezidingo ngesikhathi kuphungulwa izabelomali zeminyango.

Kubalulekile ukuthi siginisekise ukuthi siyakubhekelela ukuncishiswa kwezindleko. Sineghaza
okumele silibambe. Kumele izimali zisiyise ezinhlelweni zokuhlinzekwa kwezidingo ukuze
kuhlomule abantu bakithi, ikakhulukazi njengoba kwehliswe isabelomali.

Ngifisa ukubonga uMhlonishwa uNdunankulu Mnu T.W. Mchunu, nozakwethu kuMkhandlu
oPhethe wesiFundazwe ngokungeseka ngihlanganisa lesi sabelomali ezikhathini ezinzima.
Ngibonga eKomidini loNggonggoshe ngeSabelomali. Sizogxila ezinqumweni esizithathile
zokuvileka izimali ezabelwe iminyango ukuphucula izimpilo zabantu.

Ngifisa ukubonga noMhlonishwa uNggongqoshe wezeziMali kuZwelonke nabasebenzi
boMgcinimafa kuZwelonke ngezeluleko nokuseseka.

Ngibonga namalLungu esiShayamthetho sesiFundazwe, ikakhulukazi uSihlalo uMnu
S.C. Nkosi, namalLungu eKomidi leziMali ngokungeseka.

Ngibonga iziNhloko zeMinyango, iziKhulu eziPhezulu kwezeziMali nabasebenzi bonke
abakahulumeni wesifundazwe ngeghaza abalibambile ukulawula izabelomali zabo.

Ngiyabonga Nhloko yoMnyango Magagula nethimba lakho elisebenza amahora amade
ukukhigiza imibhalo yesabelomali esicacile. Siyakubonga ukusebenza ngokuzikhandla kwenu.

Angiphinde ngibonge kwi-ABSA esibhenka nayo siyisifundazwe, abazinikele ukuxhasa
ngezimali isidlo sasekuseni salesi Sabelomali esizokuba kusasa eThekwini.

Ngiyabonga nasemndenini wami ngothando nokungeseka.

Ngiyabonga.

